
Bahaismo kaj internacia lingvo

»La tago alproksimigas kiam Ciuj popoloj de la mondo
akceptos universalan lingvon kaj komunan skribon. Kiam
tio estas atingita, Ciu homo, kiun ajn urbon li vizitos, kvazaii
eniros en sian propran domon.“

Baha’v’llah

Unu el la bazaj bahaaj principoj koncernas la enkondu-
kon de universala lingvo. Tial ne povas mirigi ke jam tre
frue estigis intimaj ligoj inter la bahaa komunumo kaj la
Esperanto-movado.

La bahaanoj sin engagas por la enkonduko de interna-
cia helpa lingvo; ili latieble subtenas la ideon kaj pregas
ke la tempo ne plu foras kiam la registaroj de la nacioj
adoptos unu solan komunan internacian lingvon por esti
instruata apud la gepatra lingvo en ¢iuj lernejoj de la mon-
do.

La bahaa komunumo krome pledas por la realigo de
pliaj antatikondicoj kontribuantaj al tutmonda unuigo,
interalie: tutmonda federacio de la nacioj, generala eduka
sistemo, firma kodo de homaj rajtoj por ¢iuj popoloj, kun-
ordigado de la tutmonda ekonomio, integrita tutmonda
komunikado kaj tutmondaj mon-, pes- kaj mezurunuoj.
Konvinkite ke la institucio de la Unuigintaj Nacioj estas
grava rimedo por antatienigi la unuigon de la homaro, ba-
haanoj gin jam dekomence kaj plenforte subtenas.

»Ho membroj de la parlamentoj tra la mondo! Elektu

vi ununuran lingvon por la uzo fare de Ciuj surtere kaj

adoptu visame skribon komunan. ... Tio ¢i kaiizos unuecon,

se nur tion kapablus vi kompreni, kaj montrigos la plej

granda ilo por antaiienigi harmonion kaj civilizacion,
ho ke tion vi perceptu!“

Bahd’w’llah

Tutmonda komunumo

La tutmonda bahaa komunumo etendigas tra la
tuta terglobo. Bahaismo estas post Kristanismo la plej
disvastiginta religio de la mondo. En gi estas reprezenta-
taj pli ol 2000 etnaj kaj tribaj grupoj en ¢&. 130.000 lokoj
praktike ¢ie sur la terglobo.

La lokaj bahaaj komunumoj invitas partopreni en ili-
aj pregkunvenoj, infanklasoj por etika edukado, junulaj
grupoj por trejni la personajn kapablojn kaj studgrupoj
por kune studi la Sanktan Vorton, same kiel ankat en ali-
aj iliaj aktivecoj.

Tre multajn lokajn bahaajn komunumojn tra la tuta
mondo eblas facile kontakti tra la interreto. Ankau pliaj
informoj pri la Bahaa Religio tie facile troveblas. Bona eli-
rpunkto estas la plurlingvaj pagoj:

www.bahai.org

Ankat multas naciaj kaj lokaj pagoj. En Esperanto infor-
mas la pagoj de Bahaa Esperanto-Ligo:

www.bel.bahai.de

»La Tero estas nur unu lando {3 Bahd'i

kaj ¢iuj homoj giaj civitanoj.“
Bah4'u’llsh

BAHAISMO KAJ ESPERANTO

Survoje al
homara
unueco

»La bonfarto de la homaro, gia paco j gia sekureco estos ne-
atingeblaj antaii ol kaj gis kiam gia unueco estos firme starigita.“

Baha‘ullih ]

»Ni juris labori, ni juris batali, por reunuigi I homaron. ...

Ni inter popoloj la murojn detruos, kaj ili ekkrakos kaj ili

ekbruos kaj falos por ¢iam, kaj amo kaj vero ekregos sur tero.

_L.L. Zamenho_f :

speranto - Homaranismo - Bahaismo

»La intergenta diseco kaj malamo plene malaperos
nur tiam, kiam la tuta homaro havos unu lingvon kaj unu
religion.“

Ludoviko Lazaro Zamenhof

Ludoviko L. Zamen-
hof estis konvinkita ke
apud netitrala lingvo la
homaro nepre bezonas
ankati komunan religion
por firme establi inter-
gentan komprenigon kaj
pacon. Tiel li konsideris
la  Esperanto-movadon
ne kiel celon en si mem,
sed kiel rimedon por
eduki homojn pri unue-
co.

»lom post iom Esperantujo farigos edukejo de la estonta
interfratigita homaro.“
Ludoviko Lazaro Zamenhof

Sian Homaranismon Zamenhof konceptis kiel
“netitrale-homan” ponton inter la religioj; li neniam pre-
tendis fondi novan religion. Sed la bahaaj instruoj tenas
en si la potencon de dia inspiro.

Bahaismo, kiel «vere Dio-donita instruo», ne nur pro-
klamas la samajn mond-unuigajn idealojn kiel la atitoro
de Esperanto - kaj e¢ plenkore pledas por la adopto de
internacia helpa lingvo kaj komuna skribo -, sed gi esence
transiras la karakteron de ia boncela, idealisma movado.

»Kion la Eternulo ordonis kiel suverenan kuracilon kaj
plej fortan rimedon por resanigi la tutan mondon, estas
la unuigo de ¢iuj popoloj en unu universala religio, unu
komuna Kredo.*

Baha‘ullah

Instruoj por nova mondo

La Bahaa Kredo estas monda religio fondita meze de
la deknatia jarcento de Baha‘u‘llah, kiun Liaj adeptoj, la
bahaanoj, kredas esti la Promesito de ¢iuj epokoj. La ker-
na celo de Bahaismo estas la unueco de la tuta homaro, la
kreo de tutmonda socio surbaze de unueco en diverseco.

Ja ¢iuj Kredoj kaj la tradicioj de preskau ¢iuj popoloj
promesas estontecon en kiu paco kaj harmonio regos
surtere kaj la homaro vivos en prospero. Tiu promesita
epoko, tiel kredas bahaanoj, kun la veno de Baha‘u'llah
komencigis kaj ke estas Liaj instruoj kiuj ebligas al la ho-
maro konstrui tiun novan mondon.

Baha‘u‘llah instruis ke estas nur unu sola Dio. La sin-
sekvaj transdonoj de la Dia mesago tra la historio estis la
cefaj civilizaj fortoj. La Mesagistoj de Dio por la plej mul-
taj homoj estas la fondintoj de apartaj religiaj sistemoj.
Sed ili havis komunan celon: ke la popoloj de la mondo
atingu moralan kaj spiritan maturecon.

La homaro nun atingis la epokon de sia matureco. Tio
ebligas al gi unuigi, starigi tutmondan socion kaj fine rea-
ligi la praagan promeson pri universala paco kaj prospero.
Voje al tiu celo bahaanoj laboras inter alie por la efektivigo
de la jenaj principoj:

o venko de ¢iaspecaj antaiijugoj

o ke virinoj ricevas plene la samajn rajtojn
kaj eblecojn kiel viroj

o larekono ke la religioj originas el la sama spirita
fonto kaj ke religia vero estas relativa

o eliminado de kaj riceco kaj povreco ekstremaj
o  generala edukado

o ke ¢iu individuo sendepende strebu al la vero
o lastarigo de tutmonda federacio de la nacioj

o larekono ke vera religio harmonias kun la racio
kaj kun sciencaj eltrovoj

»La Tero estas nur unu lando kaj ¢iuj homoj giaj civitanoj

Baha’v’llah

Respondi al la mesago de Dio

»En la Instruo de Bahd’v’lldh mi trovis la universalecon,
kiun nur la vere Dio-donita instruo povas doni al la seréanta
homaro. Tial i ek-allogis min.“

Lidia Zamenhof

Lidia Zamenhof ak-
ceptis por si la Bahaan
Kredon kiel respon-
don al la bezonoj de la
homa animo same Kkiel
al la bezonoj de rapide
transformiganta mondo.

Krome Bahaismo
plene kongruas kun la
idealoj de $ia patro: Unu
Dio kiel la nekonebla
Kreanto de ¢io, unu hom-
aro kiu vivu en paco kiel
unu granda homara
familio, la samtempa
akcepto de la Grandaj Instruistoj de la pasinteco, akordo
inter scienco kaj religio, universala helpa lingvo.

»Sajnas al mi, ke Esperanto estas nur lernejo, en kiu
edukas sin estontaj bahaanoj. La bahaa movado estas en
antatimarso; gi estas pli larga.“

Lidia Zamenhof

Religian kredon ne eblas altrudi ati preskribi. Eblas nur
inviti al gi. Ciu devas mem libere ekzameni kaj tiri siajn

konkludojn.

»La éefa motivo éiam estu la respondo de la homo al la
Mesago de Dio kaj la akcepto de Lia Mesagisto. Tiuj kiuj
bahaanigas estu ravitaj per la beleco de la instruoj kaj
tusitaj per la amo de Bahd‘u‘lléh.“

La Universala Domo de Justeco

